
 Qarabağ Zəfərinin və Böyük Qayıdışın 
əsasında Azərbaycan dövlətinin  
gücü, xalqımızın hünəri dayanır

– Dövlət başçısı Qarabağ işğaldan azad 
edildikdən sonra həmin ərazilərin yenidən 
qurulacağını, bərpa ediləcəyini də öz xalqına 
söz vermişdi. Mayın 28-də Ağdam rayonuna 
Prezidentin səfəri bir daha göstərdi ki, artıq 
işğaldan azad olunan ərazilərdə abadlıq işləri 
sürətlə gedir. Bu yerdə bir məsələni də qeyd 
etmək istəyirəm. Koronavirus pandemiyası 
bütün dünyanı iflic etdi. Elə bir ölkə yoxdur ki, 
bu bəla ilə üz-üzə qalmasın və onun fəsadları 
bütün sahələri əhatə etdi. Azərbaycan isə 
pandemiya ilə uğurlu şəkildə mübarizə aparan 
lider ölkələrdəndir. 

Belə çətin vəziyyətdə düşmənin yeni hərbi 
təxribatı ilə üzləşdik. Ali Baş Komandan İlham 
Əliyevin müdrik və qətiyyətli rəhbərliyi ilə 
dövlətimizin təhlükəsizliyi naminə əks-hücum 
əməliyyatlarına başladıq və işğal altındakı 
torpaqlarımızı qısa müddətdə azad etdik. Ar-
dınca dərhal 30 il işğal altında olan ərazilərdə 
quruculuq işlərinə başladıq. Qeyd olunan 
məsələlərin hər birini təhlil etsək, görərik ki, 
bütün bunları həyata keçirmək qüdrətli dövlət, 
möhkəm hakimiyyət, güclü iqtisadiyyat, sarsıl-
maz birlik və güclü lider sayəsində mümkün 
olur. Biz belə bir möhtəşəm tarixi yaşayırıq 
və xalqımızın hər bir nümayəndəsi qüdrətli 
dövlətimizlə qürur duyur və özünü xoşbəxt 
sayır.

Prezidentin Ağdam şəhərinə səfərində 
bir daha şahid olduq ki, bütün işğaldan azad 
olunmuş ərazilərdə aparılan bərpa–qurucu-
luq işləri düşünülmüş şəkildə, təsdiqlənmiş 
baş plana uyğun olaraq, öncədən sakinlərlə 
məsləhətləşdirilmiş və təsdiqlənmiş qayda-
da aparılır. Bu da ölkə başçısının sistemli, 
məqsədyönlü işinin və xalqının etimadına 
hörmətinin əlamətidir. Ağdamın baş planı 
ilə tanışlıq göstərdi ki, şəhərin infrastruk-
turu tamamilə bərpa olunacaq. İlk olaraq, 
140 illik tarixi olan müasir tələblərə uyğun 
tikiləcək 1 saylı məktəbin təməlinin qo-
yulması dövlət başçısının ölkə həyatında 
təhsili, elmi, biliyi xüsusi və önəmli sahə kimi 
qiymətləndirməsidir. Çünki bütün uğurların 
kökündə dövrün tələblərinə uyğun təhsil almış 
peşəkar gənclər durur, bu da ölkəmizdə priori-
tet istiqamət təşkil edir. 

İşğaldan azad edilmiş ərazilərə qayıda-
caq sakinlərin sosial vəziyyəti də ən vacib 
məqamlardan biridir. Bunun üçün yaşayış 
evləri ilə yanaşı, iş yerlərinin də olması əsas 
şərtdir. Bunu nəzərə alaraq Ağdam Sənaye 
Parkının tikintisi və böyük bir sahəni– 200 
hektara yaxın ərazini əhatə etməsi orada 
yüzlərlə, gələcəkdə, bəlkə də, minlərlə insanın 
işlə təmin ediləcəyindən xəbər verir. Yaxın 
gələcəkdə istifadəyə veriləcək Bərdə–Ağdam 
avtomobil yolu, həmçinin Bərdə–Ağdam dəmir 
yolunun tikintisinin nəzərdə tutulması insan-
ların rahat gediş-gəlişinə şərait yaradacaq 
və rayonun sosial-iqtisadi inkişafına xidmət 
edəcək. 

Ağdam şəhərində Qarabağ xanları ailəsinə 
məxsus “İmarət” kompleksinin bərpası, İşğal 
və Zəfər muzeylərinin yaradılması, şəhərin 
daxilində 125 hektarlıq böyük meşə zolağının 
salınması, həmçinin nəzərdə tutulan süni göl, 
çəkiləcək kanallar, tikiləcək körpülər sakinlərlə 
yanaşı, bura üz tutacaq turistlərin də ruhunu 
oxşayacaq. Bütün bunlar işğala məruz qalma-
yan qonşu rayonların da inkişafı üçün ərverişli 
olacaq və bütov bölgəni əhatə edəcək.

Qeyd olunan bütün layihələrin “ağıllı 

şəhər” konsepsiyası əsasında baş tutacağını 
söyləyən AHİK sədri daha sonra bildirib:

– Prezident İlham Əliyevin Ağdam rayon 
ictimaiyyətinin nümayəndələri ilə görüşündə 
dediyi kimi, biz işğalçıların viran qoyduğu bu 
əraziləri cənnətə çeviririk. Quruculuq işlərinə 
düşməni ərazilərdən qovduqdan dərhal sonra 
başladıq və bu proses sürətlə davam etdirilir. 
Şuşa, Füzuli, Cəbrayıl və digər şəhərlərin 
də baş planları üzərində fəal iş gedir. Yaxın 
gələcəkdə, həqiqətən də, biz xarabalıqdan 
cənnətə çevrilmiş bir diyar görəcəyik, ora-
ya qayıdacaq sakinlər əbədi və xoşbəxt 
yaşayacaqlar. Bütün bunlar – Azərbaycan 
Prezidentinin yaratdığı təminatlar əsasında 
gerçəkləşdirilən bu layihələr bütün dünyaya 
xalqımızın sülhsevərliyini və yurdsevərliyini, 
ölkəmizin isə xoş məramını və qüdrətini nü-
mayiş etdirir.

Azərbaycanın qazandığı hərbi qələbənin 
və başladığı irimiqyaslı bərpa–quruculuq 
işlərinin, atılan uğurlu addımların təməlində 
güclü və müstəqil dövlət, onun rəhbərinin 
siyasi iradəsi, peşəkarlığı, əzmkarlığı, torpa-
ğına, Vətəninə, xalqına olan sevgisi dayanır. 
Biz məhz bu təməllər üzərində bugünkü güclü 
Azərbaycana nail olmuşuq, dövlətimiz artıq 
regionun lideridir. Ermənistanın işğal siyasəti 
isə onu bataqlığa saldı, onların dövlətçilik 
ənənələri olmadığı üçün bu illər ərzində 
sərbəst fəaliyyət göstərə, müstəqil qərar verə 
bilmədilər.

Bütün bunların nəticəsi olaraq erməni 
rəhbərlər hər addımda böyük dövlətlərdən 
yalvararaq kömək istəyirlər. Hətta onların 
öz sərhədlərini qorumaq cəsarətləri belə 
yoxdur. Ölkədə ciddi hakimiyyət böhranı 
yaşanır. Hakimiyyətin qolları arasında rabitə 
itib, yüksək vəzifəli məmurlar biri-birinə əks 
bəyanatlar verirlər. Bütün bu mənzərə böyük 
gülüşə səbəb olan teatrı xatırladır”.

AHİK sədri, deputat Səttar Möhbalıyev 
son günlər Ermənistanla sərhəddə baş 
verən erməni təxribatına layiqli cavab ve-
rildiyini də qeyd edib: “Görünən odur ki, 
Ermənistan tərəfi təxribatçı əməllərindən 
əl çəkmir. Sərhəddə gərginlik yaratmağa 
çalışır.  Prezident İlham Əliyev mayın  10-da 
Naxçıvanda, mayın 28-də isə Ağdamda 
səfərdə olarkən xalqımızın, dövlətimizin 
təhlükəsizliyinə Ermənistan tərəfindən zərrə 
qədər təhlükə olarsa dərhal cavab veriləcəyini 
bəyan etdi. İstər Naxçıvan istiqamətində, 
istərsə də Kəlbəcərdə onların cavabı layiqli 
şəkildə verildi. Düşmən Azərbaycan Ordusu-
nun gücünə bələddir. Azərbaycan Prezidenti-
nin xəbərdarlıq etdiyi kimi, dəmir yumruq daim 
başlarının üstündədir ”. 

Hazırladı: T.AYDINOĞLU, “Xalq qəzeti”

“Azərbaycan Prezidenti İlham Əliyev nadir dünya liderlərindəndir ki, ölkə 
başçısı kimi xalqının qarşısında verdiyi bütün vədləri icra edib, götürdüyü bü-
tün öhdəlikləri ləyaqətlə yerinə yetirib. O, dövlət başçısı seçildiyi gündən işğal 
altında olan torpaqlarımızın azad olunacağını əminliklə bəyan edirdi. Cənab 
Prezident bu yolda davamlı mübarizə apardı, bütün təzyiqlərə, çətinliklərə 
baxmayaraq, vədini sədaqətlə yerinə yetirdi”. Azərbaycan Həmkarlar İttifaqla-
rı Konfederasiyasının (AHİK) sədri, Milli Məclisin deputatı Səttar Möhbalıyev 
Ağdam şəhərinin baş bərpa layihəsinin dövlət başçısının iştirakilə rayonda 
təqdimat mərasimi ilə bağlı mediaya açıqlamasının davamında deyib:

3 iyun 2021-ci il, cümə axşamı6

Tender 1 (bir) lot üzrə keçiriləcəkdir.
Lot -1. İstehsalat nəqliyyatı üçün yağların satın 

alınması.
Tender iştirakçılarına təklif olunur  ki, öz tender 

təkliflərini dövlət satınalmalarının vahid internet 
portalı vasitəsilə elektron formada təqdim etsinlər. 
Tender təkliflərinin qiymətləndirilməsində aşağıdakı 
meyarlara üstünlük veriləcəkdir: 

-aşağı qiymət, yüksək keyfiyyət, müqavilənin 
vaxtında yerinə yetirilməsi və  podratçının aidiyyəti 
xidmətlər üzrə ixtisas göstəricilərinin uyğunluğu.

Müqavilənin  yerinə yetirilmə müddəti 2021-ci il 
dekabrın 31-nə kimidir.

Tenderlə əlaqədar məlumat almaq üçün elektron 
qaydada əlaqələndirici şəxsə müraciət etmək lazım-
dır. Əlaqələndirici şəxs- Xaləddin Məlikov.

Ünvan- Xaçmaz şəhəri,  İ.Qayıboy küçəsi 27.
E-mail: rovshan 567@mail.ru
Tel-(02332) 5-11-50.
Maraqlananlar tenderin əsas şərtlər toplusunu 

(əsas şərtlər toplusu Azərbaycan dilində hazırlan-
mışdır) tenderdə iştirak  üçün elektron müraciət 
etdikdən və aşağıda qeyd olunan hesaba 50 manat 
məbləğdə vəsaiti ödədikdən sonra dövlət satınal-
malarının vahid internet portalı vasitəsilə elektron 
qaydada ala bilərlər.

İştirak haqqı  50 manatdır. 

Ödənilmiş iştirak haqqı heç bir halda geri 
 qaytarılmır.

Bank rekvizitləri-
• H/h-AZ27CTRE00000000000002354601     
Büdcə təsnifatının kodu-7/142330
• VÖEN-7700151001
• Bank- DÖVLƏT XƏZİNƏDARLIĞI AGENTLİYİ
• VÖEN-1401555071
• Kod- 210005
• M/h- AZ41NABZ01360100000000003944
• S.W.İ.F.T: CTREAZ22
İddiaçılar tenderdə iştirak  üçün aşağıdakı 

sənədləri təqdim etməlidirlər.
1. İddiaçının tam adı, hüquqi statusu, 

nizamnaməsi, qeydiyyatdan keçdiyi ölkə və 
rekvizitləri (Dövlət reyestrindən çıxarışın və 
şəhadətnamənin notarial qaydada təsdiq olun-
muş surətinin skan edilərək PDF formatında 
yerləşdirilməsi zəruridir. Rekvizitlərin iddiaçının və 
ya bankın imzası və möhürü ilə təsdiq edilməsi və 
PDF formatında yerləşdirilməsi zəruridir).

2. Tender təklifi (təkliflərin açıldığı tarixdən sonra 
ən azı 30 bank günü qüvvədə olmalıdır).

3. Tender təklifi tədəyərinin 1 faizi həcmində 
bank təminatı (tender təklifi təminatının qüvvədə 
olma müddəti tender təklifinin qüvvədə olma 
müddətindən 30 bank günü çox olmalıdır).

4. Azərbaycan Respublikasında vergilərə 
və digər icbari ödənişlərə aid yerinə yetirilməsi 
vaxtı keçmiş öhdəliklərin, habelə son bir il ərzində 
(fəaliyyətini dayandırdığı müddət nəzərə alınmadan) 
vergi ödəyicisinin Azərbaycan Respublikasının Vergi 
Məcəlləsi ilə müəyyən edilmiş vəzifələrinin yerinə 
yetirilməməsi hallarının mövcud olmaması barədə 
dövlət vergi orqanlarından arayış (arayışın tender 
elan olunduğu tarixdən sonra alınması və sənədin 
əslinin skan edilərək PDF formatında yerləşdirilməsi 
zəruridir).

5. İddiaçının son bir ildəki fəaliyyəti haqqında 
vergi orqanları tərəfindən təsdiq olunmuş maliyyə 
hesabatının surəti (son maliyyə dövrünə olan 
məlumatı əks etdirməsi və sənədin əslinin skan 

edilərək PDF formatında yerləşdirilməsi zəruridir).
6. İddiaçının son bir ildəki maliyyə vəziyyəti haq-

qında bank arayışı (arayışın tender elan olunduğu 
tarixdən sonra alınması və sənədin əslinin skan 
edilərək PDF formatında yerləşdirilməsi zəruridir).

Sənədlər Azərbaycan dilində tərtib olunmalıdır 
(xarici dildəki tender sənədləri Azərbaycan dilinə 
tərcümə edilməlidir.) İddiaçılar tenderlə bağlı sual-
ları portal vasitəsilə satınalan təşkilata ünvanlaya 
bilərlər. Tender proseduru “Dövlət satınalmaları 
haqqında” Azərbaycan Respublikasının Qanununa 
uyğun keçiriləcəkdir. Malgöndərənlər (podratçılar) 
1 və 4-cü bəndlərdə qeyd olunan sənədləri 29 
iyun  2021-ci il saat 10.00-a kimi tender komissiya-
sına dövlət satınalmalarının vahid internet portalı 
vasitəsilə elektron təqdim etməlidirlər.

Malgöndərənlər (podratçılar) öz tender təkliflərini 
və bank təminatını 7 iyul   2021-ci il saat 10.00-a 
qədər elektron portal vasitəsilə təqdim etməlidirlər.

Göstərilən tarixdən gec təqdim edilən  təkliflər 
dövlət satınalmalarının vahid internet portalı 
vasitəsilə qəbul olunmayacaqdır.

Tender təklifi zərfləri  8 iyul  2021-ci il saat 
 10.00-da  elektron portal vasitəsilə açılacaqdır.

Tender komissiyası

B İ L D İ R İ Ş
Tikilməkdə olan Meliorasiya və 

İrriqasiya Obyektlərinin Birləşmiş 
Müdiriyyətinin Tovuz rayonu Ağdam 
kəndinin, Tovuz rayonu Aşağı Öy-
süzlü kəndinin, Tovuz rayonu Ha-
cıalılı kəndinin, Şamaxı rayonunda 
yerləşən heyvandarlıq kompleksinin 
və Oğuz rayonu Qarabulaq kəndinin 
həyətyanı torpaq sahələrinin su-
varma suyunun verilməsinin layihə 
sənədlərinin hazırlanması işlərinin 
satın alınması üçün 2021-ci il mayın 
21-də keçirdiyi kotirovka sorğusu-
nun nəticələri “Dövlət satınalmaları 
haqqında” Azərbaycan Respublika-
sı Qanununun 25.4-cü maddəsinə 
əsasən 2021-ci il iyunun 1-dən ləğv 
edilmişdir.

Xaçmaz Suvarma Sistemləri İdarəsi 
AÇIQ  TENDER  ELAN  EDİR

Hərbi cinayətlərdə ittiham olunan erməni 
hərbçilərlə bağlı məhkəmədə 45-dən çox yerli 

və xarici KİV nümayəndəsi iştirak edib

Baş Prokurorluğun 
mətbuat xidmətindən daxil 
olan məlumatda bildirilib ki, 
Azərbaycan Respublikasının 
Dağlıq Qarabağ bölgəsində 
qanunsuz fəaliyyət göstərən 
erməni separatçı rejiminin 
silahlı birləşmələrinin üzvləri, 
Ermənistan Respublikası-
nın vətəndaşları Mkrtiçyan 
Lüdvik Mkrtiçoviç və Xos-
rovyan Alyoşa Aramaisoviçin 
Azərbaycan Respublikasının 
işğal altında olmuş ərazilərində 
azərbaycanlılara qarşı törədilmiş 
sülh və insanlıq əleyhinə, 
müharibə cinayətləri törətməsi 
və digər faktlara görə başlanmış 
cinayət işi üzrə istintaq yekun-
laşdırılıb.

Belə ki, Lüdvik Mkrtiçyan 
və Alyoşa Xosrovyanın Cinayət 
Məcəlləsinin 113-cü (işgəncə), 
115.2-ci (müharibə qanunlarını 
və adətlərini pozma),  279.1-ci 
(qanunvericiliklə nəzərdə 
 tutulmayan silahlı birləşmələri 
və ya qrupları yaratma), 
 318.2-ci (Azərbaycan Respub-
likasının dövlət sərhədini qa-
nunsuz olaraq keçmə) və digər 
maddələri ilə nəzərdə tutulan 
cinayətləri törətmələrinə əsaslı 
şübhələr müəyyən edildiyindən 
onlara həmin maddələr 
üzrə ittiham elan edilməklə 

barələrində məhkəmənin qərarı 
ilə həbs qətimkan tədbiri 
seçilib.

Mayın 20-də iş üzrə ittiham 
aktı təsdiq edilərək baxılması 
üçün Bakı Hərbi Məhkəməsinə 
göndərilib.

İyunun 2-də Bakı Hərbi 
Məhkəməsinin hakimi Elbəy 
Allahverdiyevin sədrliyi ilə 
hakimlər Rafiq Abbasov və 
Camal Ramazanovdan ibarət 
tərkibdə, dövlət ittihamını 
müdafiə edən – Azərbaycan 
Respublikası Baş prokuro-
runun xüsusi tapşırıqlar üzrə 
köməkçisi Mahir Abbasovun 
iştirakı ilə Ermənistan Respub-
likasının vətəndaşları –  
Mkrtiçyan Lüdvik 

 Mkrtiçoviçin və Xosrovyan 
Alyoşa  Aramaisoviçin Cinayət 
Məcəlləsinin müvafiq maddələri 
ilə təqsirləndirilmələrinə dair 
cinayət işinin hazırlıq iclası 
keçirilib.  

İclasda cinayət-prosessual 
qanunvericiliyin tələblərinə 
əsasən tərcüməçilərin iştirakı 
təmin edilib. Eyni  zamanda, 

hazırlıq iclasında 45-dən 
çox yerli və xarici kütləvi 
informasiya vasitələrinin, 
qeyri-hökumət təşkilatlarının 
təmsilçiləri, beynəlxalq sta-
tuslu nümayəndələr, eləcə də 
Azərbaycan Respublikasının 
İnsan Hüquqları üzrə Müvəkkili 
(Ombudsman) Səbinə Əliyeva 
iştirak ediblər.

Həmçinin təcili tibbi yardım 
heyətinin iştirakı da təmin 
olunub. Hazırda cinayət işi 
üzrə digər şəxslərin cinayətkar 
əməllərinin ifşa edilərək 
məsuliyyətə cəlb olunmala-
rı istiqamətində kompleks 
tədbirlər davam etdirilir. 

AZƏRTAC

Müdafiə Nazirliyi və Dövlət Sərhəd Xidmətinin 
yaydığı məlumatda bildirilir ki,  iyunun 1-i 
saat 20.00 radələrində Ermənistan silahlı 

birləşmələri təqribən 40 nəfərə yaxın şəxsi heyətlə 
Azərbaycan Respublikasının Kəlbəcər rayonunun 
Armudlu kəndi istiqamətində 400 metr Azərbaycan 
ərazisinə daxil olub və 40 dərəcə 04 dəqiqə 30 saniyə 
şimal enliyi, 45 dərəcə 54 dəqiqə 42 saniyə şərq uzun-
luğu (N 40°04′30″; E 45°54′42″) coğrafi koordinatların-
da mövqe tutublar.

Azərbaycan Respublikasının Silahlı Qüvvələrinin dərhal 
həyata keçirdiyi tədbirlər nəticəsində Ermənistan silahlı 
qüvvələri ölkəmizin ərazisindən çıxarılıb.

Ermənistan silahlı qüvvələrinin şəxsi heyətinin ölkəmizin 
ərazisindən çıxarılması zamanı silahlı qüvvələrimiz 
tərəfindən silah tətbiq edilməyib.

Ermənistan silahlı qüvvələrinin Azərbaycanın ərazisinə 
müdaxiləsi növbəti təxribatdır və bunun məsuliyyəti tam 
şəkildə Ermənistan tərəfinin üzərinə düşür. Baş verən 
hadisə bir daha onu göstərir ki, beynəlxalq ictimaiyyətin və 
Azərbaycan tərəfinin sərhəd məsələlərinin danışıqlar və 
dialoq yolu ilə həll edilməsi ilə bağlı çağırışlarına zidd olaraq 
Ermənistan iki ölkənin dövlət sərhədi boyunca vəziyyəti 
gərginləşdirmək məqsədini güdür.

Azərbaycan Respublikasının dövlət sərhədlərinin pozul-
ması və ölkəmizin ərazisinə Ermənistan silahlı qüvvələrinin 
müdaxiləsi hallarının qarşısı bundan sonra da qəti tədbirlər 
vasitəsilə alınacaq. Ermənistan məsuliyyətli davranma-
lı, qonşu dövlətlərin sərhədlərinə və ərazi bütövlüyünə 
hörmət etməli və regionda vəziyyəti gərginləşdirə biləcək 
təxribatlardan çəkinməlidir.  

“Xalq qəzeti”

Əsirlikdə olan şəxs:  
İşgəncələrə dözməyənlər intihar etdilər  

Həbib Kazımov qeyd edib 
ki, 1 il 9 ay erməni əsirliyində 
olub: "Əsirlik dövründə 
ermənilər dəmirlə, armaturla, 
dəmir dəyənəklərlə, çəkiclə 
məni döyüblər. Əzab veriblər. 
Bu gün burada mühakimə 
olunan hər iki terrorçu həmin 
işgəncələrdə yaxından iştirak 
edib. Bunların hər ikisinin 
orada təxəllüsü olub. Biri Yoxa, 
biri Ayoşa ləqəbi  daşıyırdı. 
Mkrtiçyan Lüdvik Yoxa 

ləqəbi daşıyırdı. O burada 
deyir ki, Azərbaycan dilini 
bilmir. Lakin orada bizimlə o, 
Azərbaycan dilində danışırdı. 
Bizi Azərbaycan dilində təhqir 
edirdi".

Zərərçəkən deyib ki, 
əsirlikdə saxlandığı kamerada 
40 nəfərə yaxın azərbaycanlı 
olub: "Onlardan işgəncə 
vaxtı ölən də oldu, işgəncələrə 
dözməyənlər də vardı ki, inti-
har etdilər. Bir ona sevinirəm 

ki, hazırda bu terrorçular 
dövlətimiz tərəfindən tutularaq 
məhkəmə qarşısına çıxarı-
lıblar və etdiklərinin cəzasını 
çəkəcəklər. Üzləşmə zamanı 
da məni tanıdılar".

“Xalq qəzeti”

Erməni əsirliyində işgəncələrə məruz qalan zərərçəkmiş 
Həbib Kazımov 1993-cü ildə  Qubadlı rayonu ermənilər 
tərəfindən işğal olunan zaman yaralı halda ermənilərə əsir 
düşdüyünü bildirib.

Kəlbəcərdə Azərbaycan 
ərazisinə daxil olan 
Ermənistan silahlı 

birləşmələri çıxarılıb

Beşinci “Brand Award Azerbaijan” 
milli müsabiqəsinin qalibləri açıqlanıb

AZƏRTAC ən tanınan 50 brend sırasındadır
“Caspian Energy Club”ın təşkil etdiyi, AZPROMO və KOBİA-nın rəsmi tərəfdaşlığı, 

“Social Lab” agentliyinin isə rəqəmsal tərəfdaşlığı ilə keçirilən beşinci “Brand Award 
Azerbaijan” milli müsabiqəsində Azərbaycanın cari ildə 50 ən tanınan brendi müəyyən 
olunub.
AZƏRTAC xəbər verir ki, “Caspian Energy 

Club”ın sədri və baş icraçı direktoru Telman Əliyev 
müsabiqədə 200 milli korporativ, xidməti və 
məhsul brendinin iştirak etdiyini deyib. Bildirib ki, 
səsvermədə müxtəlif ölkələrdən 6500-dək respon-
dent iştirak edib. Səsvermə zamanı şəffaflıq qorunub, 
belə ki, bir cihazdan yalnız bir dəfə səs vermək 
mümkün olub. 

“Brand Award Azerbaijan” milli müsabiqəsi 
nəticəsində milli brendlərin geniş auditoriyalara 
çatdırılması və inkişafına nail olduq. Kiçik və orta 
biznes subyektlərinin tanınmasına şərait yarandı. 
Bununla yanaşı, müxtəlif şirkətlər öz rəqəmsal 
marketinq siyasətində yeniliklər tətbiq etdi, 

 veb-saytlarını və məlumatlarını yenilədi, rebrendinq 
keçirdi və bu da onların məhsul və xidmətlərinin 
tanınmasına səbəb oldu. Bu “Brand Award Azerbai-
jan” layihəsinin əsas nailiyyətlərindən biridir. Bütün 
iştirak etmiş brendlərə təşəkkürümüzü bildiririk”, – 
deyə o bildirib.

T.Əliyev vurğulayıb ki, “Brand Award Azerbai-
jan” və “Brand Award” ticarət nişanları dünyanın 50 
ölkəsində “Caspian Energy Club”a məxsusdur. İlin 
sonunadək “Brand Award Turkey” və “Brand Award 
International” müsabiqələri də keçiriləcək.

Qeyd edək ki, “Brand Award Azerbaijan” milli 
müsabiqəsinin qalibləri sırasında Azərbaycan Dövlət 
İnformasiya Agentliyi (AZƏRTAC) də var.

M1 magistralının 16-30-cu 
kilometrlik hissəsində  

təmir-bərpa işləri  aparılır
Təmir-bərpa 

işlərinin 1-ci hissəsi 
üzrə magistralın 30-
cu km-dən (Sum-
qayıt) 16-cı km-dək 
(VAZ dairəsi) 
olan hissəsində 
yenidənqurma işləri 
artıq bitib.

Təmir-bərpa 
işləri zamanı yol ör-
tüyünün aşınma qatı 
frezlənərək kənara daşınır, örtüyün deformasiyaya uğramış hissələri 
xüsusi texnika vasitəsi ilə sökülərək qaldırılır, yatağın yararsız qruntu 
qazılaraq çıxarılır, əks-dolğu işləri görülərək yol yatağı yenidən tikilir. 
Ardınca yeni yol əsası inşa edilir və hamarlayıcı lay asfalt-beton 
örtüyü döşənir.

Bunun ardınca frezlənmiş və hamarlayıcı lay döşənmiş ərazilər iri 
və xırda dənəli olmaqla iki laydan ibarət yeni asfalt-betonla örtülür. 
Artıq “VAZ dairəsi” deyilən ərazidən başlayaraq Ceyranbatan qəsəbəsi 
istiqamətində 4 km-lik hissədə qeyd olunan işlər görülərək yekunlaşdı-
rılıb. Növbəti 1 km-lik hissədə isə sadalanan işlər davam etdirilir.

Magistralın təmir-bərpa işləri aparılan 14 km-lik hissəsinin yol 
ayrıcında quraşdırılmış əyri xətli dəmir tirlər də sökülərək, beton 
arakəsmələrlə əvəzlənib.

Vətəndaşların rahat gediş-gəlişinin təmin olunması istiqamətində 
aparılan işlər zamanı avtonəqliyyat vasitələrinin hərəkəti hissə-hissə 
qismən məhdudlaşdırılır. Məhdudlaşma tətbiq edilən ərazilərdə 
hərəkət əks istiqamətdə ikitərəfli olaraq təmin olunur. Bu üzdən 
sürücülərdən aparılan işlərə anlayışla yanaşmaları və təmir-tikinti 
aparılan ərazilərdə quraşdırılan müvəqqəti nişanların tələblərinə riayət 
etmələri xahiş olunur.

Bütün işlər mövcud “İnşaat Norma və Qaydaları”nın tələblərinə 
əsasən, Azərbaycan Avtomobil Yolları Dövlət Agentliyinin 
rəhbərliyinin nəzarəti altında aparılır. Tərtib olunmuş qrafikə uyğun 
olaraq işlərin vaxtında yekunlaşdırılması üçün əraziyə lazımi sayda 
qüvvə cəlb olunub.

Samirə ƏLİYEVA, “Xalq qəzeti”

 Avtomobil yollarının təmiri və tikintisi ilə bağlı 
əlavə tədbirlər haqqında Azərbaycan Respublikası 
Prezidentinin sərəncamına uyğun olaraq, Bakı–Quba–
Rusiya Federasiyası ilə dövlət sərhədi avtomobil 
yolunun 16-cı kilometrindən (VAZ dairəsi) 30-cu 
kilometrinədək (Sumqayıt) olan 14 km hissəsində 
təmir-bərpa işlərinin 2-ci hissəsi davam etdirilir.

Azərbaycanda koronavirus infeksiyasından 
daha  378 nəfər müalicə olunaraq sağalıb 
Azərbaycan Respublikasında koronavirus infeksiyasından daha 378 nəfər 

müalicə olunaraq sağalıb,  156 yeni  yoluxma faktı qeydə alınıb.   

Nazirlər Kabineti yanında  operativ 
qərargahdan verilən məlumata görə, 
 COVID–19 üçün götürülən analiz nümunələri 
müsbət çıxmış 5 nəfər vəfat edib. 

Hazırkı dövrədək ölkəmizdə  334 min 288 
nəfərin koronavirus infeksiyasına yoluxması 
faktı müəyyən edilib. Onlardan 325 min  418 

nəfər müalicə olunaraq sağalıb, 4926 nəfər 
vəfat edib. Aktiv xəstə sayı 3944 nəfərdir.

Ötən müddət ərzində 3 milyon 532 min 
472 test aparılıb. Dünənki test sayı isə  
 8834-dür. 

“Xalq qəzeti”

Azərbaycan Respublikasının Baş 
Prokurorluğu Birinci Qarabağ 
müharibəsi  zamanı əsir götürülmüş 

azərbaycanlılara qarşı amansız işgəncələr 
verməkdə ittiham olunan erməni hərbçilərlə 
bağlı cinayət işi üzrə başlanmış məhkəmə 
prosesi barədə məlumat yayıb. 

